
Azərbaycan Respublikası Vergilər Nazirinin 22.04.2019-cu il tarixli 1917040100406700 №-li əmri ilə təsdiq edilmişdir

“Fiziki şəxsin vergi uçotundan çıxarılması haqqında ərizə” 

formasının doldurulması 

QAYDASI


“Fiziki şəxsin vergi uçotundan çıxarılması haqqında ərizə” forması fiziki şəxslərin vergi uçotunun ləğv edilməsi məqsədilə fəaliyyətinə xitam verildikdə fiziki şəxs tərəfindən,  fiziki şəxs vəfat etdikdə (yaxud məhkəmə tərəfindən itkin düşmüş, ölmüş və ya fəaliyyət qabiliyyətini itirmiş sayıldıqda) onun varisi (varisləri) və ya səlahiyyətli digər şəxs tərəfindən doldurularaq vergi orqanına təqdim edilir. Ərizə forması 5 bölmədən ibarətdir.

 “1. Ərizənin təqdim edildiyi vergi orqanı” bölməsində müvafiq vergi orqanının adı 1.1 sətrinə uyğun olan xanada göstərilir. Vergi orqanının adı göstərilən xanalara yerləşmədikdə, yalnız vergi orqanının adının baş hərfləri xanalara daxil edilir. 
“2. Fiziki şəxs haqqında ümumi məlumat” bölməsində müvafiq sətirlərdəki xanalara ərizənin aid olduğu fiziki şəxsin soyadı (sətir 2.1), adı (sətir 2.2), atasının adı (sətir 2.3) və VÖEN-i (sətir 2.4) qeyd edilir. 

“3. Fəaliyyətə xitam verilməsi” bölməsi fəaliyyətinə xitam vermiş fiziki şəxsin özü tərəfindən doldurulub vergi orqanına təqdim edilir. 3.1 sətrində xüsusi ayrılmış xanalara xitam vermənin başlandığı tarix (gün, ay və il) qeyd edilir. Daha sonra Fiziki şəxslərin dairəsi üzrə VM-nin 33.4-cü maddəsində nəzərdə tutulan fiziki şəxslər olduqda 3.1.1 sətrindəki xana, Ailə kəndli təsərrüfatının başçısı olduqda 3.1.2-ci sətrindəki xana, Torpaq mülkiyyətçisi olduqda 3.1.3 sətrindəki xana seçilir. Xitam vermənin başlandığı tarixdən sonra vergi mükəlləfiyətləri üzrə Vergi Məcəlləsi ilə müəyyən edilmiş müddətdə fiziki şəxsin vergi orqanına yekun bəyannamə (bəyannamələr) təqdim etmək öhdəliyi yaranır. 3.2 sətrində verilmiş xanalarda uçotdan çıxarılma barədə qərarın verildiyi dövrdə muzdlu işçilərin sayı göstərilir. 3.3 sətrinə aid olan 3.3.1-3.3.10 xanalarının birində uçotdan çıxmanın səbəbi seçilir. 

“4. Fiziki şəxs vəfat etdikdə, yaxud məhkəmə tərəfindən itkin düşmüş, ölmüş və ya fəaliyyət qabiliyyətini itirmiş sayıldıqda doldurulur” bölməsi Fiziki şəxsin vəfat etməsi, yaxud məhkəmə tərəfindən itkin düşmüş, ölmüş və ya fəaliyyət qabilliyyətini itirmiş sayılması hallarında onun varisi (varisləri) və ya səlahiyyətli digər şəxs tərəfindən doldurulur. 4.1 sətrində müvafiq xanada fiziki şəxsin vəfat etməsi və yaxud onun itkin düşmüş, ölmüş və ya fəaliyyət qabilliyyətini itirmiş sayılması barədə məhkəmənin qərarının qüvvəyə minmə tarixi göstərilir. Bu bölmədə ərizəyə əlavə edilən müvafiq sənədlərin (ölüm haqqında şəhadətnamənin, məhkəmənin qərarının) vərəq sayı rəqəmlə qeyd edilir.

“5. Ərizəni təqdim etmiş şəxs haqqında ümumi məlumat” bölməsində ərizəni imzalayan səlahiyyətli şəxs 5.1, 5.2 və 5.3  sətirlərə öz soyadını, adını və atasının adını, 5.5 sətrə isə ərizənin vergi orqanına təqdim olunma tarixini qeyd etməklə 5.4 sətrində ərizəni imzalayır. 

«6. Vergi orqanının qeydləri» bölməsi ərizəni bilavasitə qəbul edən və ərizədə göstərilənlərin düzgünlüyünü yoxlayan vergi orqanının vəzifəli şəxsi tərəfindən doldurularaq imza ilə təsdiq edilir.

Ərizənin hər hansı bir rekviziti üzrə məlumat olmadıqda, həmin rekvizit üçün ayrılmış yerə (“X” işarəsi qoyulmalı olan özəklər istisna olmaqla) «YOXDUR» sözü yazılmalıdır. Rekvizitlərin boş saxlanılmasına yol verilmir.

Ərizə kağız formatda təqdim olunduqda, ərizənin 1-5-ci bölmələrinin bütün rekvizitləri azərbaycan dilində (latın qrafikasında) böyük çap hərfləri ilə qara və ya tünd göy rəngli qələmdən (karandaşla doldurulmasına icazə verilmir) istifadə edilərək fiziki şəxsin vəfat etməsi, yaxud məhkəmə tərəfindən itkin düşmüş, ölmüş və ya fəaliyyət qabilliyyətini itirmiş sayılması hallarında onun onun varisi (varisləri) və ya səlahiyyətli digər şəxs tərəfindən yazılmalıdır. Ərizənin kompüter vasitəsilə də doldurulmasına icazə verilir. 
